
Efni: Sóknaráætlun – samræming úrgangsflokkunar 

 

Á 523. fundi stjórnar SSH hinn 19. apríl sl. var sóknaráætlun höfuðborgarsvæðisins – samræming 

úrgangsflokkunar til umræðu.  

Eftirfarandi var bókað í fundargerð: 

Sóknaráætlun / málsnr. 1906002 

Á 518. fundi stjórnar SSH var lögð fram skýrsla ráðgjafastofunnar Resource dags. 14. janúar 2021 um samræmingu 
úrgangsflokkunar á höfuðborgarsvæðinu og minnisblað starfshóps um samræmingu úrgangsflokkunar dags. 12. janúar 
2021, vegna erindis 1906002 um stöðu sóknaráætlunarverkefna fyrir árið 2020.  

Eftirfarandi var bókað í fundargerð vegna málsins: 

Þá er skrifstofu SSH falið að senda skýrslu um samræmingu úrgangsflokkunar á höfuðborgarsvæðinu til 
sveitarfélaganna til kynningar og umræðu. Að umræðu lokinni verður tekin ákvörðun um næstu skref verkefnisins. 

Afgreiðsla sveitarfélaganna liggur nú fyrir og er erindið lagt fram að nýju. Einnig liggur fyrir minnisblað starfshóps 
um samræmingu úrgangsflokkunar dags. 12. apríl 2021 með tillögum að næstu skrefum. Jón Kjartan Ágústsson 
svæðisskipulagsstjóri er gestur fundarins undir þessum lið og kynnir tillögur starfshóps samkvæmt framansögðu. Lagt 
er til að verkefnastjóri verði ráðinn til að móta tillögur að samræmdu úrgangsflokkunarkerfi á höfuðborgarsvæðinu í 
samráði við starfshópinn sem jafnframt verði falið að starfa áfram.  

Niðurstaða fundar: 

Stjórn samþykkir fyrirliggjandi tillögur starfshópsins í minnisblaði dags. 12. apríl 2021 og að vinnunni verði haldið 
áfram á grunni þeirra.  

Niðurstaða fundarins verði send sveitarfélögunum til kynningar og fylgt eftir með frekari kynningum óski 
sveitarfélögin eftir því.  

 

Tilkynnist framangreint hér með.  

Virðingarfyllst, 

 

 

_________________________ 
Páll Björgvin Guðmundsson 

framkvæmdastjóri SSH 

